
CONSELLERÍA DE FAMILIA,
XUVENTUDE, DEPORTE E
VOLUNTARIADO

Orde do 31 de decembro de 2003 pola
que se regula o réxime de concesión de
subvencións ás federacións deportivas
galegas para o ano 2004.

A Consellería de Familia, Xuventude, Deporte e
Voluntariado, co fin de que as federacións deportivas
galegas poidan levar adiante o seu labor de pro-
moción e desenvolvemento deportivo, regula o réxi-
me de concesión de subvencións con cargo á apli-
cación orzamentaria 14.04.355-A.480.0 dos orza-
mentos xerais da Comunidade Autónoma de Galicia
para o ano 2004. Sen embargo, co fin de facer efectivo
o principio de coordinación e cooperación entre as
distintas administracións públicas, a Consellería de
Familia, Xuventude, Deporte e Voluntariado poderá
asinar con estas convenios de cooperación dirixidos
a ampliar, dentro dos seus respectivos ámbitos terri-
toriais, as dotacións económicas asignadas a deter-
minados programas incluídos nesta orde. A nece-
sidade de evita-la paralización destas actividades
nos primeiros meses do ano, período de maior tra-
ballo da tempada deportiva, obriga a tramitar esta
orde como expediente anticipado de gasto. Con este
fin,

DISPOÑO:

Artigo 1º.-Obxecto e créditos.

As subvencións que se regulan ó abeiro desta orde
irán destinadas ó fomento da actividade deportiva
federada e doutras actividades de especial trans-
cendencia social que contribúan á promoción depor-
tiva no ámbito da Comunidade Autónoma de Galicia
e atenderanse con cargo á aplicación orzamentaria
14.04.355-A.480.0 dos orzamentos xerais da Comu-
nidade Autónoma de Galicia para o ano 2004, ata
un máximo de cinco millóns de euros (5.000.000 A).

Este crédito poderá variarse en función das soli-
citudes presentadas, sen que en ningún caso supere
os orzamentos da Comunidade Autónoma de Galicia
para o ano 2004, no referido concepto.

Os créditos referidos neste artigo poderán ser
incrementados con achegas económicas destinadas
por outras institucións públicas para apoiar calquera
dos programas que regula esta orde e que sexan
resultado de convenios que se formalicen con cada
unha delas.

As axudas concedidas ó abeiro desta orde poderán
ser concorrentes con outras axudas ou subvencións
doutras administracións ou entes públicos ou pri-
vados.

Artigo 2º.-Destinatarios.

Poderán solicitar subvencións ó abeiro desta orde
as federacións deportivas galegas inscritas no Rexis-

tro de Asociacións Deportivas e Deportistas de Gali-
cia, da Dirección Xeral para o Deporte, para os pro-
gramas que se recollen no artigo 3º desta orde.

A Consellería de Familia, Xuventude, Deporte e
Voluntariado poderá suscribir convenios coas enti-
dades subvencionadas nos que se recollan as con-
dicións das subvencións outorgadas, así como as
obrigas ás que se comprometen.

Artigo 3º.-Solicitudes.

As solicitudes formalizaranse no impreso oficial,
segundo o modelo que se xunta a esta orde como
anexo I. Achegarase tamén a seguinte documen-
tación:

a) Proxecto de actividade por programas:

Programa I.-Gastos xerais.

1.1. Gastos de persoal detallado por funcións.

1.2. Gastos en bens correntes e servicios.

Programa II.-Actividade ordinaria.

2.1. Convocatoria e organización de competicións
oficiais por categorías.

2.2. Participación en competicións ou actividades
nacionais (seleccións galegas, campionatos ou acti-
vidades nacionais e internacionais).

Programa III.-Docencia.

3.1. Cursos de técnicos deportivos, cursos de árbi-
tros, outras actividades (seminarios, xornadas téc-
nicas, etc).

Programa IV.-Tecnificación.

4.1. Proxecto detallado do programa que se vai
desenvolver (obxectivos, deportistas que participan,
método de detección de talentos, cualificación dos
técnicos, programa de traballo, e sistema de ava-
liación).

Programa V.-Programa de axudas a clubs.

5.1. Número de entidades afiliadas, equipos e
licencias desagregados por categorías.

5.2. Proposta de baremo de repartición.

5.3. Proposta de axudas por club.

Programa VI.-Outros proxectos de especial rele-
vancia.

6.1. Organización de grandes eventos.

6.2. Plan de mellora en materia de xestión
federativa

6.3. Outros proxectos.

b) Proxecto xeral de orzamentos de gastos e ingre-
sos totais da federación:

-Balance do estado económico da federación.
Patrimonio do que dispón (locais, instalacións depor-
tivas, bens e equipamentos).

-Proxecto de orzamento de gastos da federación
desagregado por programas e epígrafes para o exer-
cicio 2004.

-Proxecto de orzamento de ingresos da federación
desagregado por programas.

-Distribución territorial do gasto asignado ás dele-
gacións, se é o caso.

c) Declaración de conxunto de tódalas solicitudes
de subvencións efectuadas ou concedidas, para o
mesmo proxecto, doutras institucións ou adminis-
tracións públicas.

Artigo 4º.-Presentación de solicitudes.

As solicitudes presentaranse no rexistro xeral da
Consellería de Familia, Xuventude, Deporte e Volun-
tariado, nos rexistros das súas delegacións provin-
ciais, no rexistro da Dirección Xeral para o Deporte
(Estadio Multiusos de San Lázaro, s/n., 15781, San-
tiago de Compostela), ou ben por calquera outro dos
medios previstos no artigo 38.4º da Lei de réxime
xurídico das administracións públicas e do proce-
demento administrativo común.

O prazo de presentación das solicitudes rematará
ós corenta días hábiles, contados a partir do seguinte
ó da publicación desta orde no Diario Oficial de
Galicia.

Artigo 5º.-Comisión avaliadora.

Unha vez recibida a documentación das solicitudes
de subvención, a Dirección Xeral para o Deporte
da Consellería de Familia, Xuventude, Deporte e
Voluntariado convocará a comisión avaliadora encar-
gada de xulgalas, que estará formada polas seguintes
persoas:

Presidente: director xeral para o Deporte, ou per-
soa en quen delegue.

Vocais:

-O xefe de Servicio de Coordenación Deportiva.

-Os xefes do Servicio de Deportes das delegacións
provinciais da Consellería de Familia, Xuventude,
Deporte e Voluntariado.

-3 técnicos da Dirección Xeral para o Deporte.

Secretario: un funcionario da Dirección Xeral para
o Deporte.

Así mesmo, para aqueles programas nos que outras
administracións públicas participen mediante con-
venios de cooperación, e exclusivamente no que res-
pecte a eses programas e os seus correspondentes
ámbitos territoriais, formarán parte desta comisión
avaliadora dous representantes designados por cada
unha daquelas.

Unha vez estudiadas pola comisión avaliadora as
documentacións dos solicitantes, a Dirección Xeral
para o Deporte da Consellería de Familia, Xuven-
tude, Deporte e Voluntariado poderá presentarlles
ás distintas entidades os reparos ou obxeccións que
crea necesarios para axustalas ós obxectivos desta
orde, co fin de que se realicen as oportunas correc-
cións nun prazo de dez días hábiles a partir da data
de notificación. Se así non se fixese, terase por desis-
tida a súa petición, logo de resolución, de acordo
co previsto no artigo 71 da Lei 30/1992, do 26 de
novembro, modificada pola Lei 4/1999, do 13 de
xaneiro, de réxime xurídico das administracións
públicas e do procedemento administrativo común.

Artigo 6º.-Criterios de concesión para as sub-
vencións.

Para a elaboración da proposta de concesión das
subvencións a comisión avaliadora terá en conta os
seguintes criterios:

a) De carácter xeral.

-Estructura da federación; adecuación desta á rea-
lidade da modalidade deportiva.

-Orzamento global da federación.

-Capacidade de xerar recursos externos.

-Subvencións acadadas doutras institucións.

-Viabilidade económica actual; nivel de ende-
bedamento.

-Nivel de realización dos programas subvencio-
nados nos exercicios anteriores.

-Natureza da modalidade deportiva.

b) Para o proxecto de actividades.

Programa I.-Gastos xerais.

1.1. Avaliación do custo de mantemento da estruc-
tura federativa.

1.2. Vertebración territorial.

1.3. Porcentaxe da subvención que se dedica á
actividade e ó sostenemento da estructura.

1.4. Nivel xustificativo da asignación definitiva
das axudas percibidas nos últimos exercicios. Memo-
ria xustificativa estructurada das actividades sub-
vencionadas.

Programa II.-Actividade ordinaria.

2.1. Nivel e número de participantes nas distintas
competicións e actividades; accións para amplia-la
base de practicantes.

2.2. Posto que ocupa a federación no contexto auto-
nómico e nacional, número de licencias, número de
clubs de categoría nacional e número total de clubs
afiliados á federación.

2.3. Postos acadados polas seleccións autonó-
micas.

Programa III.-Docencia.

3.1. Número e nivel dos cursos que se van realizar
(de técnicos e árbitros).

3.2. Relevancia das actividades que se van
realizar.

Programa IV.-Tecnificación.

4.1. Obxectivos a curto e medio prazo

4.2. Planificación e programa de traballo.

4.3. Cualificación dos técnicos.

4.4. Criterios e proceso de detección e selección
de talentos.

4.5. Nivel dos deportistas.

4.6. Análise, cumprimento e resultados de pro-
gramas subvencionados en anteriores exercicios.

Programa V.-Programa de axudas a clubs.

5.1. Relevancia e nivel deportivo das competicións
nas que participen os clubs.

5.2. Adecuación do baremo ó fomento da moda-
lidade deportiva.

Programa VI.-Outros proxectos de especial rele-
vancia.

6.1. Interese e relevancia dos proxectos que se
presenten.

A proposta de concesión das subvencións reali-
zarase en concorrencia competitiva entre as soli-
citudes, priorizando as que se adecuen ós obxectivos
dos plans xerais da Consellería de Familia, Xuven-
tude, Deporte e Voluntariado.

Artigo 7º.-Resolución e comunicación

A comisión avaliadora, a través do seu presidente,
elevará proposta á conselleira de Familia, Xuven-
tude, Deporte e Voluntariado para a resolución defi-
nitiva das subvencións.

Non obstante, a comisión avaliadora, á vista da
documentación presentada e ante a súa complexi-
dade, poderá elevar propostas de resolución por pro-
gramas e, dentro destes, por ámbitos territoriais, co

fin de lles dar cumprimento ós convenios ós que
se refire o artigo 1º desta orde.

A resolución das subvencións seralles notificada
ós solicitantes nun período de catro meses, contado
desde o día seguinte ó da data de publicación desta
orde no Diario Oficial de Galicia. Esgotado o dito
prazo sen resolución expresa, deberase entender
desestimada a petición correspondente.

As resolucións das axudas poderán ser modificadas
no caso de que resulten alteradas as condicións que
se tiveron en conta para a súa concesión, logo da
instrucción do correspondente expediente e trala
audiencia ó interesado.

Esta convocatoria, as súas bases e cantos actos
administrativos se deriven dela, poderán ser impug-
nados polos interesados nos casos e na forma esta-
blecida na Lei 30/1992, do 26 de novembro, de
réxime xurídico das administracións públicas e do
procedemento administrativo común. Caberá inter-
poñer recurso potestativo de reposición de acordo
cos artigos 116 e 117 da devandita lei.

O recurso contencioso-administrativo rexerase
pola Lei 29/1998, do 13 de xullo, reguladora da
xurisdicción contencioso-administrativa; poderá
interpoñerse no prazo de dous meses a partir do
día seguinte ó da resolución ante a Sala do Con-
tencioso-Administrativo do Tribunal Superior de
Xustiza de Galicia.

Artigo 8º.-Xustificación e aboamento das sub-
vencións.

As federacións deportivas galegas, unha vez que
sexan resoltas as subvencións que lles correspondan,
poderán recibir, en concepto de anticipo de paga-
mento, o dez por cento da contía outorgada. A apli-
cación deste anticipo xustificarase posteriormente
mediante certificación expedida polo secretario da
federación, co visto e prace do seu presidente, en
que se especificarán os perceptores, co seu número
de CIF ou NIF, a contía e o motivo do gasto realizado
por programas, segundo o proxecto aprobado, e irá
acompañada das facturas orixinais do gasto incorri-
do.

As federacións deportivas galegas, unha vez per-
cibido o devandito anticipo, poderán tramitar paga-
mentos parciais ata completa-lo oitenta por cento
da subvención, ou proceder á liquidación total da
subvención.

Para a percepción dos pagamentos parciais, os
beneficiarios deberán presentar:

1. Unha certificación expedida polo seu secretario,
co visto e prace do presidente, na que se faga cons-
ta-lo importe do pagamento que solicita, coa relación
detallada do gasto realizado por programas, segundo
o proxecto aprobado, e as facturas orixinais do gasto
incorrido.

Para a percepción do resto da subvención, unha
vez rematada a actividade e, en todo caso, antes
do 30 de novembro de 2004, os beneficiarios
presentarán:

1. Unha memoria formalmente estructurada por
programas (relación de actividades, datas, compo-
ñentes, técnicos, etc.), na que se relacionen as acti-
vidades realizadas de acordo co proxecto subven-
cionado.

2. Certificación expedida polo secretario da fede-
ración, co visto e prace do seu presidente, na que
se faga consta-la aplicación definitiva dos fondos.
Na certificación especificaranse os perceptores, co
número de CIF ou NIF, contía e motivo do gasto.

3. Facturas orixinais do gasto incorrido segundo
a certificación do secretario da federación.

4. Declaración complementaria do conxunto das
axudas solicitadas, tanto as aprobadas ou concedidas
como as pendentes de resolución, para o mesmo
proxecto, das distintas administracións públicas
competentes ou calquera dos seus organismos, entes
ou sociedades.

Artigo 9º.-Obrigas das entidades ás que se concede
subvención.

As entidades ás que se lles concede a subvención
teñen as seguintes obrigas:

a) Comunicarlle á Consellería de Familia, Xuven-
tude, Deporte e Voluntariado a obtención de sub-
vencións ou axudas para as mesmas finalidades, pro-
cedentes de calquera Administración ou de entes
públicos.

b) Non modifica-lo programa aprobado da acti-
vidade subvencionada sen a expresa autorización
da Consellería de Familia, Xuventude, Deporte e
Voluntariado.

c) Facilitarlle á Consellería de Familia, Xuven-
tude, Deporte e Voluntariado, Dirección Xeral para
o Deporte, a comprobación e o control das activi-
dades que se subvencionan con cargo a esta orde.
Ademais, a consellería poderá encarga-la realización
de auditorías ou de verificacións contables ás enti-
dades receptoras de subvencións, con aviso previo
de quince días hábiles antes da data da realización.

Así mesmo, os beneficiarios de subvención quedan
sometidos ás actuacións de control financeiro que
lle correspondan á Consellería de Economía e Facen-
da e as previstas na lexislación do Consello de Contas
ou do Tribunal de Contas.

d) Facer constar en toda a publicidade xerada polas
actividades obxecto da axuda que se recibiu sub-
vención da Consellería de Familia, Xuventude,
Deporte e Voluntariado, Dirección Xeral para o
Deporte, utilizando para iso a normativa de imaxe
corporativa da Xunta de Galicia.

Artigo 10º.-Incumprimentos.

En caso de que o beneficiario da subvención
incumprise o disposto nesta orde, a Consellería de
Familia, Xuventude, Deporte e Voluntariado poderá
anula-la subvención concedida, logo da audiencia
do interesado. Neste caso, o beneficiario non poderá
solicitar outra subvención mentres non sexa devolta
a anterior, no suposto de que fose anulada, de acordo
co réxime previsto no artigo 78.9º do texto refundido
da Lei de réxime financeiro e orzamentario de Galicia
(Decreto lexislativo 1/1999, do 7 de outubro).

Artigo 11º

Nos aspectos non contidos nesta orde haberá que
aterse ó disposto no artigo 78º do texto refundido
da Lei de réxime financeiro e orzamentario de Galicia
(Decreto lexislativo 1/1999, do 7 de outubro), e na
demais normativa vixente.

Disposicións adicionais

Primeira.-Os créditos que amparan esta orde figu-
ran no programa 355-A., fomento da actividade
deportiva, do proxecto de Lei de orzamentos xerais
da Comunidade Autónoma de Galicia para o ano
2004.

Segunda.-A suma dos créditos empregados para atender
esta orde, non poderá exceder dos créditos consignados
na aplicación orzamentaria 14.04.355-A.480.0 dos orza-
mentos xerais da Comunidade Autónoma de Galicia para
o ano 2004.

Os créditos referidos nesta orde poderán ser incre-
mentados con achegas económicas destinadas por
outras institucións públicas para apoiar calquera dos
programas que regula esta e que sexan resultado
de convenios que se formalicen con cada unha delas.

Terceira.-A teor do disposto na Orde do 11 de
febreiro de 1998, da Consellería de Economía e
Facenda, sobre a tramitación anticipada dos expe-
dientes de gasto, a resolución desta liña de sub-
vencións non será notificada ata que non resulten
aprobados os créditos adecuados e suficientes que
amparen o correspondente gasto, con cargo ós orza-
mentos definitivos da Comunidade Autónoma de
Galicia para o ano 2004.

Disposicións derradeiras

Primeira.-Autorízase a Dirección Xeral para o
Deporte para dictar cantas disposicións sexan nece-
sarias para o mellor desenvolvemento desta orde.

Segunda.-Esta orde entrará en vigor o día seguinte
ó da súa publicación no Diario Oficial de Galicia.

Santiago de Compostela, 31 de decembro de 2003.

Pilar Rojo Noguera
Conselleira de Familia, Xuventude,

Deporte e Voluntariado

CONSELLERÍA DE ASUNTOS SOCIAIS,
EMPREGO E RELACIÓNS LABORAIS

Resolución do 25 de novembro de 2003,
da Delegación Provincial de Pontevedra,
pola que se dispón o rexistro, o depósito
e a publicación, no Diario Oficial de Gali-
cia, do convenio colectivo do persoal labo-
ral do Concello de Tui.

Visto o texto do convenio colectivo do persoal labo-
ral do Concello de Tui, con nº de código 3603692
que tivo entrada nesta delegación provincial o día
14-11-2003, subscrito en representación da parte
económica pola representación do concello, e da par-
te social, polas centrais sindicais CC.OO., UGT, CIG
e polos delegados de persoal do concello, en data
21-1-2003, e aprobado polo Pleno do Concello o
día 30-10-2003. De conformidade co disposto no
artigo 90.2º e 3º, do Real decreto lexislativo 1/1995,
do 24 de marzo, polo que se aproba o texto refundido
da Lei do Estatuto dos traballadores, Real decre-
to 1040/1981, do 22 de maio, sobre rexistro e depó-
sito de convenios colectivos de traballo e Real decre-
to 2412/1982, do 24 de xullo, sobre traspaso de
funcións e servicios da Administración do Estado
á Comunidade Autónoma de Galicia, en materia de
traballo, esta delegación provincial

ACORDA:
Primeiro.-Ordena-la súa inscrición no libro de

rexistro de convenios colectivos de traballo, que
consta nesta delegación provincial, e a notificación
ás representacións económica e social da comisión
negociadora.

Segundo.-Ordena-lo seu depósito no Servicio de
Relacións Laborais, Sección de Mediación, Arbi-
traxe e Conciliación.

Terceiro.-Dispoñe-la súa publicación no Diario
Oficial de Galicia.

Vigo, 25 de novembro de 2003.
Joaquín Macías Sánchez

Delegado provincial de Pontevedra

Convenio colectivo das condicións de emprego do
persoal do Concello de Tui

Exposición de motivos:
O obxectivo deste convenio colectivo non é outro

que o da regulación das condicións de emprego do
conxunto do persoal laboral do Concello de Tui.

Por todo iso e de conformidade co disposto nas
leis e normativa legal aplicable, as partes negocia-
doras acordan a subscrición da proposta de convenio
colectivo das condicións de emprego do persoal labo-
ral ó servicio do Concello de Tui.

Capítulo I
Disposicións xerais

Artigo 1º.-Ámbito territorial.
Este convenio colectivo será de aplicación na enti-

dade pública local do Concello de Tui que o asume

na súa totalidade, trala negociación colectiva ó nivel
correspondente.

Artigo 2º.-Ámbito funcional.

Inclúese expresamente a totalidade dos entes
públicos que poidan formar parte do Concello de
Tui.

Artigo 3º.-Ámbito persoal.

O convenio aplicarase:

3.1. Integramente ó persoal laboral fixo.

3.2. Será tamén de aplicación, en todo aquilo que
sexa compatible coa natureza da súa relación de
emprego, ó persoal laboral eventual.

Artigo 4º.-Ámbito temporal, vixencia e denuncia.

4.1. O convenio colectivo entrará en vigor o día
en que sexa aprobado polo Pleno do Concello inde-
pendentemente da data de publicación preceptiva
no respectivo BOP, abarcando o seu período de
vixencia desde o 1 de xaneiro de 2003 ate o 31
de decembro de 2005, período que non obstante
entenderase prorrogado por anualidades de non exis-
tir denuncia dalgunha das partes ata a entrada en
vigor do novo convenio colectivo que substitúa o
anterior trala oportuna negociación.

4.2. Ámbalas partes conveñen que o convenio se
considerará denunciado cando así se faga con tres
meses de antelación á finalización da súa vixencia
ou de calquera prórroga, a fin de inicia-las nego-
ciacións e deliberacións do novo convenio en data
non posterior a un mes contado a partir da data
de denuncia.

Artigo 5º.-Obxecto.

O convenio regula e facilita o normal desenvol-
vemento das relacións de traballo do persoal da enti-
dade local, rectifica os anteriores convenios naque-
les extremos que modifica e substitúe e renova aque-
las materias nas que se produzan alteracións.

Artigo 6º.-Carácter.

O convenio pretende ter un carácter necesario e
indivisible para tódolos efectos no sentido de que
as condicións pactadas neste constitúen un todo
orgánico e unitario.

Artigo 7º.-Condicións máis beneficiosas.

Manteranse a nivel de persoas determinadas, con-
dicións que superen o convenio e estean recoñecidas
con anterioridade a este.

Artigo 8º.-Irrenunciabilidade.

Terase por nula e non por feita a renuncia por
parte dos/as traballadores/as, de calquera beneficio
establecido no convenio.

Así mesmo, unha vez aplicado este convenio,
tacharase de nulidade e sen ningún efecto calquera


